
Raport i Departamentit Amerikan të Punës për 2015 Kosova 
Gjetje mbi Format më të Rënda të Punës së Fëmijëve 
 

Faqe 1 nga 2 

 

Kosova 

 
Gjatë vitit 2015, Kosova ka bërë një përparim të moderuar në përpjekjet për të eliminuar format më të 
rënda të punës së fëmijëve. Qeveria ka shtuar fondet e Ministrisë së Punës dhe të programit të 
Përfitimit të Ndihmës Sociale të Mirëqenies me 25 për qind, që ka  rritur përfitimet në dispozicion të 
fëmijëve në familjet me të ardhura të ulëta, të cilët janë më të rrezikuar ndaj situatave të punës së 
fëmijëve. Drejtoria e Hetimit të Trafikimit të Qenies Njerëzore ka ndërmarrë gjithashtu hetime me 
objektiv për të identifikuar  fëmijët lypës që ishin viktima të trafikimit  të qenieve njerëzore. Pavarësisht 
nga këto, fëmijët në Kosovë vazhdojnë të punojnë në punë të fëmijëve, si në punën në rrugë dhe në 
format më të rënda të punës së fëmijëve, përfshi edhe shfrytëzimin seksual për përfitimin komercial. 
Fëmijët nga komunitetet e pakicave vazhdojnë të  hasin pengesa në  qasjen në arsim. Krahas kësaj, 
Inspektorati i Punës vazhdon të përballet me kufizime të burimeve financiare dhe njerëzore që pengojnë 
aftësinë e tij për të kryer inspektime me objektiv dhe të pa njoftuara në të gjithë sektorët përkatës. 
 
Bazuar tek raportimet, janë identifikuar  sugjerimet për veprime që do te avancojnë më tej eliminimin e 

punës së fëmijëve, përfshi edhe format më të rënda në Kosovë. 
 
Fusha Sugjerime për veprim Viti(et) e 

sugjeruara  

Kuadri Ligjor Të sigurohet që ligji të  ndalojë shfrytëzimin e fëmijëve në të gjitha 

veprimtaritë e paligjshme, duke përfshirë shfrytëzimin, mashtrimin, 
dhe ofrimin e fëmijëve në prodhimin dhe trafikimin e drogës. 

2013 – 2015 

Zbatimi Të ofrohet trajnim fillestar dhe kurse përsëritëse mbi ligjet që kanë të 
bëjnë me punën e fëmijëve për inspektorët e punës. 

2009 – 2015 

Të rritet buxheti i Inspektoratit të Punës, numri i personelit dhe qasja 
tek  burimet e nevojshme për të lehtësuar targetimin dhe hetimin 
efektiv të rasteve të punës së fëmijëve, përfshi edhe garantimin e 
inspektimeve të pa njoftuara në sektorët përkatës. 

2009 – 2015 

Të bëhen publike të gjitha informacionet mbi trajnimin e zyrtarëve të 
zbatimit të ligjit penal. 

2015. 

Të përmirësohet grumbullimi dhe publikimi i të dhënave për  numrin 
dhe rezultatet e hetimeve që lidhen me shkeljet penale të ligjeve për 
punën e fëmijëve, përfshi edhe numrin e ndjekjeve penale, dënimeve, 
zbatimin e ndëshkimeve dhe referimin e fëmijëve të gjetur në punën e 
fëmijëve tek shërbimet e nevojshme. 

2009 – 2015 

Të garantohet që dënimet brenda kuadrit ligjor që rregullon krimin e 
trafikimit të qenieve njerëzore të zbatohen me korrektësi, përfshi 
edhe trajnimin e prokurorëve dhe gjykatësve për kuadrin ligjor të 
trafikimit të qenieve njerëzore. 

2012 – 2015 

Koordinim Të forcohet Sistemi i Monitorimit të Punës së Fëmijëve për të 
grumbulluar dhe analizuar  më mirë të dhënat për punën e fëmijëve 
dhe për të sintetizuar të dhënat dhe zhvilluar një  politikë të 
përshtatshme reagimi në nivel kombëtar dhe lokal. 

2013 – 2015  

Politikat e Qeverisë Të ofrohen fonde të mjaftueshme për të zbatuar Strategjinë 
Kombëtare dhe Planin e Veprimit për të Parandaluar dhe Eliminuar 
Punën e Fëmijëve. 

2014 – 2015  

Programet Sociale Të shtohen përpjekjet për të adresuar pengesat në arsim për fëmijët 
nga komunitetet  Ashkali, Egjiptian dhe Roma, përfshi mungesën e 
regjistrimit të lindjeve dhe mungesën e mësuesve  nga komunitetet e 
pakicave. 

2011 – 2015 

Të zhvillohet një infrastrukturë për dispozitën e shërbimeve sociale 
për fëmijët e përfshirë në  punën e rrugës, përfshi edhe lypjen. 

2014 – 2015 

 


